
				এই পাতাটির মুদ্রণ সংশোধন করা প্রয়োজন। 
কাছে যে বিশেষ কিছু প্ৰত্যাশা নাই, তা তার কথার ভাবেই বুঝতে পাল্লাম ।
এই সমস্ত কথাবাৰ্ত্তা শেষ হোলে তিনি আমাকে ডাকবার কারণ বোল্লেন। তিনি বোল্লেন যে, মন্দিরটি জীর্ণ হোয়ে গেছে ; এখন হোতে যদি জীর্ণ সংস্কার না করা হয়, তা হিন্দুর একটী প্রধান কীৰ্ত্তি লোপ হবে। তাই তিনি জীর্ণ সংস্কারের কাজ আরম্ভ কোরে দিয়েছেন ; কিন্তু এই কাজে বহু অর্থের প্রয়োজন, বিশেষ । এদিকে তেমন বড় লোক বেশী আসেন না, অন্য লোকের দৃষ্টি নেই, সুতরাং মোহান্ত মহাশয়ের ইচ্ছা ছোট বড় সকলের কাছে চাদ সংগ্ৰহ কোরে হিন্দুর এই তীর্থকে বঙ্গায় রাখেন। এ সমস্ত কথা মোহান্ত এক বোল্লেন না, তার মোসকে বেরাও অনেক কথা বোল্লেন । সমস্ত কথা শেষ হোলে মোহান্ত মহাশয় একখানি চাদার খাতা বের কোল্লেন, এবং হাতে দিলেন। আমি খাতাটি উলটে পালটে দেখে মোহান্তের হাতে ফেরত দিলুম, এবং আমার দীনতা জানিয়ে বোলুম, আমার অবস্থানুসারে যথাযোগ্য দিতে প্ৰস্তুত আছি ; কিন্তু আমার কাছে যে কিছু টাকাকড়ি আছে তা আঁতি সামান্য, তা এই দীর্ঘ পথের পাথেয় হিসাবেই যথেষ্ট নয়,-সুতরাং তা হোতে কিছু দান খয়রাত করা যায় না ; তবে শঙ্করাচাৰ্য্যের প্রতিষ্ঠিত এই মন্দিরের একখানা পাথর গাথবার খরচের যদি সাহায্য কোর্তে পারি তা হোলেও আমার অর্থ সার্থক ! আমি পাঁচটি টাকা দিলুম। মোহান্ত মহাশয় বল্লেন, “পারসী হরফমে মাং লিখিয়ে, আংরেজিমে দস্তখত কর দেন।” তিনি মনে কোরে- ২ ছিরেন, আমি যখন বাবু তখন আমি ইংরাজী ফার্সি উভয় বিদ্যাতেই পারদর্শী। কিন্তু আমি ত আর ফার্সি জানিনে, আমি বল্লম নাগরীতে দস্তখত করি, কিন্তু এ কথা মনে মোহান্ত ব্যস্তভাবে বোল্লেন ‘নেহি নেহি বাবু, আংরেজী লিখনেসে দস্তখৎ কি কদর যাস্তি হোগ৷ ” বুঝলুম ইংরাজী দস্তখতের মান বেশী। মোহান্তের এই এক কথাতে আরও অনেক

